
Shkurt,  2014
Mbledhjen e drejtoi kryetari i Komisioni për Zhvillim Ekonomik, Infrastrukturë, Tregti dhe Industri, zoti Zenun Pajaziti

KRYETARI:  Sot , siç e dini, Projektligji  për shërbimin gjeologjik  të Kosovës, ka ardhur një fazë  të avancuar, po ashtu e dini se Komisioni ynë  kishte marrë vendimin  për inicimin e  këtij Projektligji.  Unë shfrytëzoj rastin  me ju falënderuar të gjithëve që keni punuar deri  tash Tashmë edhe është kthyer   prej Qeverisë,  e kemi në  lexim të parë. Grupi punues ka punuar vazhdimisht dhe është mirë që  jeni  sot prapë këtu, jo vetëm  me e plotësuar obligimin  që e  kemi në përputhje me  Rregulloren është në dëgjim publik, por  mundësisht  edhe me e dhënë kontribut sa më të mirë,  që ky  projektligj me dal sa më mirë. 

Unë pa humbur kohë,  po ua jap, do me thënë sot është radha e juaj që  ju pastaj edhe deputetët në pyetjet e tyre eventualisht me kontributin e tyre. Faleminderit shumë. 
Kush e donë fjalën,  vetëm për shkak të procesverbalit duhet të prezantoheni. 

FIDAIM SAHITI:  Unë quhem  Fidaim Sahiti, nga Ministria e  Zhvillimit  Ekonomik, kryeshefi i Agjencionit të Gjeologjisë  të Kosovës. 

Zotëri kryetar, ne i kemi dërguar të gjitha komentet lidhur me  këtë projektligj  edhe  kur është  iniciuar ky  projektligj gjithashtu edhe  me  vërejtjet, komentet  të cilat janë përfshirë në kuadër  të këtij ligji. Sa di unë, pjesa dërmuese  thuaja se e këtij ligji, është përfshirë në dokumentet që ne i kemi  dërguar përveç  disa  shkresave të vogla të cilat janë të nevojshme për plotësimin e këtij  projektligji.  Është fjala  ministria  përgjegjëse, cila ministri përgjegjëse? Për shembull  Ministria Përgjegjëse për sektorin  minerar a  do të jetë  në sektorin minerar kjo. 

Edhe në pjesën  tjetër ku  është  te përgjegjësia e  Shërbimit Geologjik të Kosovës,  pika 1.4 është e shtuar,  atje është  1.3 në tekstin  e juaj, bënë hulumtime dhe vlerësim të resurseve minerare,  të ujërave nëntokësor,  ujëra  minerare dhe gjeo-termal,  që kjo parashtresë duhet   të jetë në përgjegjësitë e  Shërbimit Gjeologji, sepse Shërbimi Gjeologjik është përgjegjës  edhe për hulumtimin e ujërave nëntokësore. Asnjë institucion   mbi që kemi ne  përgjegjës  për hulumtimin e ujërave nëntokësore në Kosovë, kur ne e dimë se  si jemi duke u ballafaquar  me  sektorin e ujërave, është fjala për ujërat nëntokësorë, studime të tilla akoma nuk kemi edhe në Kosovë të mjaftueshme sa unë kam informacione. 

Kjo është shtesë nga pjesa e komenteve që ka dhënë  Ministria e Zhvillimit Ekonomik.  Shtesë një  herë nuk kemi  lidhur me  këtë projektligj sepse kemi qenë edhe si bashkautor i përpilimit  ose hartimit të këtij projektligji.  Faleminderit! 

RAMIZ KRASNIQI: Faleminderit!  
Përshëndetje për kryetarin dhe  për deputetët, bashkëpunëtor, 
Kolegë të nderuar,  

Unë jam Ramiz  Krasniqi, anëtar  i Bordit  në Komisionin e pavarur  për Miniera dhe Minerale.  

Bashkë me mua janë   edhe Xhevdet Kastrati, anëtar i  Bordit  dhe Sali Mulaj  shef i  sektorit të Gjeologjisë. 

Ne si Komision i pavarur për Miniera dhe Minerale, deri me tani e kemi luajtur rolin e Shërbimit Gjeologjik të Kosovës, në njëfarë mënyre  pasi që në këtë  komision  janë të gjitha  hulumtimet gjeologjike  historike, nëse mundem t’i quajmë prej  Luftës së Dytë Botërore,  e deri  me tani.

Pas themelimit të këtij  Komisioni, ku barra ka mbetur që të gjitha hulumtimet gjeologjike  që janë kryer në Kosovë,  dhe licencimi i kompanive që merren me  hulumtime, i kemi proceduar  ne, do me thënë  e kemi bërë licencimin. Përveç  tjerash, Komisioni ka kryer  edhe shumë projekte kapitale të cilat janë me interes për  Kosovën  siç janë  harta të ndryshme gjeologjike, me shkallën 25.000. Pas kalimit të strategjisë minerale në Kuvendin e Kosovës, jemi në përfundim  e sipër edhe të planit  për menaxhimin  e resurseve të Kosovës me afat deri në vitin 2026. 

Me avancimin e Projektligjit dhe me formimin Shërbimit Gjeologjik të Kosovës, shumë  kompetenca  nga  Komisioni i Pavarur për Miniera dhe Minerale  i  kalojnë  shërbimit  Gjeologjik të Kosovës, kështu që  komisioni do të jetë një agjencion i pavarur i  cili do të merret kryesisht vetëm me  licencimin e kompanive  që merren me shfrytëzimin dhe  licencimin e kompanive të ndryshme minerare. 

Ne e kemi përkrahur dhe  e përkrahim  bashkëpunimin, do të nënshkruajmë edhe memorandum bashkëpunimi me  Shërbimin Gjeologjik të Kosovës. Kryesuesi i bordit  i deritanishëm  ka qenë  i kyçur bashkë me stafin profesional në  dëftimin e a këtij projektligji, kështu që për sot  ne i kemi planifikuar  vetëm disa komente  me i lënë me shkrim, në qoftë se ndonjë kalon.  Faleminderit! 

NASER PECI: Nga Fakulteti e Gjeoshkencave. 
Meqenëse, siç tha edhe kryetari, ky ligj ka arritur në një avancim sipas punëve që janë kërkuar sipas rregullores. Nuk do kisha përsëritur shumë gjëra. Në lidhje me rëndësinë e shërbimit gjeologjik të Kosovës, si mision për të ofruar këshilla të paanshme gjeoshkencore dhe të cilësisë së sigurt për informata dhe partnerë të shumtë, ku përfshihen edhe Qeveria edhe opinioni publik, mirëpo edhe industria. 

Sa i përket ligjit, jo që kam diçka, se kam mundur të jap kontributin edhe gjatë punës, meqenëse kam qenë pjesëmarrës, vetëm isha ndërlidhur me parafolësin e komisionit të pavarur për miniera e minerale, se parashihet me ligj, që të ketë edhe arkivën e të dhënave gjeoshkencore, të shërbimit gjeologjik të Kosovës. 

Meqenëse një arkiv i tillë është, një pjesë në komisionin e pavarur për miniera e minerale, një pjesë është, sipas informatave që kemi, mjaft e madhe edhe në arkivin e Kosovë. Pastaj mund të ketë edhe në vende të tjera. unë mendoj që Shërbimi Gjeologjik i Kosovës duhet të jetë ai kompetenti për të pas një arkiv të vetëm. Meqenëse, është arkiv speciale për gjeoshkenca. 

Prandaj, këtu e kam edhe çështjen nëse duhet të përfshihet në ligj, kjo që mos të ketë probleme pastaj me institucione të tjera, ku gjindet ky, se tha edhe kryesuesi i bordit të komisionit, që është arkiv, që e quajmë ne historik, në lidhje me gjeoshkencat. Pra, të gjitha hulumtimet që janë bërë në kuadër të gjeoshkencave në të kaluarën gjenden në këto arkiva dhe të ketë shërbimi gjeologjik të jetë ai kompetent që të ketë këtë arkiv në një vend.

Kurse, sa i përket tash komenteve, qysh do të lidhen këto komente. Të shiqojmë nëse janë, si të them ashtu, a kemi diçka edhe ne të tjerët, nuk e di tash a diskutohen këtu, apo do kemi mundësi të shikojmë këto komente... nejse, shikojmë në se ka, se unë veç sa e lexova shpejt e shpejt, për shembull një nga komentet, do me shku në çështje aty menjëherë, të komisionit të pavarur për miniera dhe minerale lidhur me gjeolaborator dhe aty që shkruan se duhet një bashkëpunim s humë i ngushtë me fakultetin e gjeoshkencave, mendoj se qëndron mjaft shumë. Pse? Sepse ky shërbim është në fillet e formimit të tij. Të gjitha këto ekspertiza, se thotë këtu të sigurojë edhe ekspertiza shkencore. Besoj që duhet një bashkëpunim shumë, shumë i ngushtë me fakultetin e gjeoshkencave.Është fakultet, ku janë të gjitha këto drejtimet që i përfshinë edhe sektorin minerar në Kosovë. Faleminderit!

KRYETARI: Para se me vazhdua me fjalë, ju prezantoni krejt çka keni këtu, se normalisht, e keni mundësinë me marrë pjesë në grupin punues në punën e ku duhet me u folë për amendamentet përkatëse, jo veç ju, po kisha lut stafin edhe deputetët tjerë që kanë pas fjalë atë ditë në parlament, dikush prej tyre edhe ka shprehë interesim me ardh në grup punues, zonja deputete Justina Pula, ose ndonjë deputet tjetër, kushdo qoftë. 

XHEVDET KASTRATI: Unë jam Xhevdet Kastrati, inxhinier i minerave, anëtar i bordit në Komisionin e Pavarur për Miniera e Minerale. Siç thanë edhe kolegët, rolin e shërbimit gjeologjik deri më tani e ka luajtur komisioni i pavarur për miniera, në mungesë të këtij institucioni. Është një mori e të dhënave, që janë të ruajtura në arkivin e Komisionit të Pavarur për Miniera e Minerale. 

Pjesa dërmuese, e thanë edhe parafolësit, janë të dhëna historike, hulumtime që janë bërë në të kaluarën nga projektet e reja, ndoshta ia vlen të veçohet incizimi i mineraleve, si dhe harta gjeokimike, e cila ka qenë në koordinim me KPMM-në dhe Komisionin Evropian. Këtu janë siguruar do të dhëna të mira, për hulumtimet rreth lumenjve. 

Dokumentet konkrete nga Komisioni i Pavarur për Miniera dhe Minerale e ka dhënë departamenti i gjeologjisë, ku i kemi të shkruara. Është i përqendruar secili koment në nenin përkatës. Kështu që, për t’ua lexuar të gjitha, s’do të ju marr kohë. Këto komente do t’ua lëmë të shkruara. Faleminderit!

HAZIR ÇADRAKU: Jam Hazir Çadraku, vi prej Ministrisë së Mjedisit, departamenti i ujrave. Jam këtu më tepër në kuptimin e asaj se jam i profesionit të ngushtë, domethënë të lamisë për të cilën diskutohet.

Një koment që kisha pasur është te neni 3, ku thuhet se organ i pavarur themelohet ky, domethënë që nuk e di se si juridikisht mund të jetë kështu nga fakti, sepse organet e pavarura dihet se si kalohen këtu dhe si kalohen te ekzekutivi, e para, që kisha menduar që të jetë një rekomandim, që shërbimi duhet të jetë organ i pavarur, që t’i raportojë direkt Kuvendit, të mos jetë nën ekzekutivin, që kishte me qenë më e pranishme në aspektin edhe juridik, mendoj, meqë jam laik në aspektin juridik, po kështu e konceptoj, të paktën nga këndvështrimi im. 

Dhe, tek një koment e kam gjithashtu edhe te neni 4, ku flitet për emblemën ose stemën, që mendoj se kjo duhet të kalohet përmes konkursit publik, të shpallet një konkurs publik në nivel vendi, nivel shteti dhe të konkurrojnë njerëzit, të jepet çmimi, të jepen ... të bëhet përzgjedhja në mënyrë, me komision për një logo, e cila kishte me përfaqësua këtë.

Nuk e di, ndoshta mund të jetë krejt ndryshe, po një vlerësim që ose mendim, të cilin unë e jap këtu. 

Nuk mendoj që është mandat i shërbimit gjeologjik, sepse vetë fjala shërbim gjeologjik është hartuar në legjislacion, domethënë në rastin konkrett kemi aktet nënligjore me nenin  pika 1,15 e nenit 10 që nuk mendoj se është mandat i këtij shërbimi, duhet të jemi pak më... mendoj që këto të rishikohen edhe njëherë. 

Këto domethënë janë disa rekomandime kështu, të dalura drejtpërdrejtë prej këtij minutazhi sa pata për ta pa situatën. Shpresoj që nëse afati kohor lejon për t’u inkuadruar edhe referenca të tjera, domethënë në ligj, shpresoj që do të ketë ndoshta të paktën edhe disa, dhjetë a pesëmbëdhjetë të tjerë andej. Faleminderit!

KRYETARI: Duhet me mendu mirë çka po bëjmë me këto agjenci, institute, institucione,... i kemi bërë “kallaballëk” duhemi me i mendu mirë çka po bëjmë... 

Po, për atë edhe janë këto procedura, për t’ju inkuadruar të gjithëve, që me pas, me dhënë propozime dhe me bë vendimin më të mirë. 

SALA BERISHA - SHALA: Faleminderit, kryetar! 
Përshëndetje për të gjithë pjesëmarrësit këtu edhe për kolegët deputetë!
Siç po shihet po duam ta përfundojmë shpejt dhe s’duam me prit afatin kohor brenda dy muaj ditësh për të hyrë në fuqi ky ligj. Janë të mirëseardhura të gjitha rekomandimet dhe vërejtjet që dalin edhe nga ky dëgjim publik, prej palëve të interesuara. Shumica e palëve që janë këtu kanë qenë edhe pjesë e draftimit të ligjit dhe kjo është ajo përparësia që nuk kemi shumë divergjenca, sa i përket këtij projektligji. 

Unë ndoshta te komentet e Fakultetit të Gjeoshkencave, në qoftë se s’gaboj, le të më korrigjojnë përfaqësuesit e KPMM-së, por sa i përket arkivit të gjeoinformacioneve, më sa më duket edhe me Ligjin e minierave ka qenë obligim që t’i transferohet Institutit të Gjeologjisë. 

Dhe, në qoftë se ka nevojë me e fut prapë edhe në këtë ligj, të shohim, po atëherë duhet ta kryejnë obligimin ligjor, siç është e paraparë me Ligjin e minierave. Kështu që, kjo problematikë është veç e rregulluar atje. 

Tjetër, sa i përket vërejtjes që erdhi nga Ministria e Mjedisit dhe Planifikimit Hapësinor, shumë sinqerisht them unë, ne kur e kemi bërë regjistrin se kënd ta ftojmë në dëgjim publik, megjithëse dëgjimet publike janë të hapura për të gjitha palët e interesuara, pavarësisht a ju shkon materiali, apo jo. Kemi pritur që diçka nga sfera e departamentit të ujërave do të na sjellin ndonjë risi, që duhet ose e forcon këtë segment dhe ky institucion në Kosovë. 

Vërejtjet e natyrës tjetër që erdhi nga përfaqësuesi i Ministrisë të Mjedisit dhe të Planifikimit Hapësinor, nuk do me thënë... edhe ato do t’i marrim parasysh. Po dua me e dhënë një përgjigje, qe ne para pak ditësh, javën e kaluar e kemi pas një tryezë, në kuptimin hulumtues, me të gjitha agjencitë e pavarura, që i përgjigjen Kuvendit dhe nga ajo tryezë ka dalë, se jo që duhet të shtojmë ende agjenci të pavarura, por edhe këto janë tepër, bile. 

Kështu që, në këtë problematikë jemi dakorduar edhe me ekspertë tjerë, që njëherë përnjëherë të mbetet pjesë e Ministrisë së Zhvillimit Ekonomik shërbimi gjeologjik i Kosovës.

Unë nuk kam diçka tjetër, veç ju falënderoj për pjesëmarrje dhe jeni të mirëseardhur me vërejtje e sugjerimet tuaja. Besoj që këto do t’i kontribuojnë ngritjes së cilësisë së këtij ligji. Faleminderit!

